
黍苗

 � 隰桑

小雅�魚藻之什�黍苗

毛詩序：「《黍苗》，刺幽王也。不能膏潤天下，卿士不能行召伯之職焉。」

黍苗

芃芃黍苗，陰雨膏之。悠悠南行，召伯勞之。

我任我輦，我車我牛。我行既集，蓋云歸哉。

我徒我御，我師我旅。我行既集，蓋云歸處。

肅肅謝功，召伯營之。烈烈征師，召伯成之。

原隰既平，泉流既清。召伯有成，王心則寧。

《黍苗》，五章，章四句。

此作品在全世界都属于公有领域，因为作者逝世已经超过100年，且作品于1931年1月1日

之前出版。

